
Na Mary ne Martha atɔ baha. Na 
wɔn nuabarima Lazarus yare yie. 
Na mmaa yi nim sɛ ɛnkyɛre 
Lazarus bɛwu. Wɔsoma 
ma wɔkɔfrɛɛ Yesu 
baeɛ. Na Ɔpɛ saa 
abusua kumaa a 
wɔfiri Bethany asɛm.



Berɛ a Yesu tee Lazarus ho asɛm no, ɔka kyerɛɛ 
n’asuafoɔ no sɛ, “Saa yareɛ renkɔsi owuo mu.” Ɛwom 
sɛ na Yesu wɔ akyirikyiri deɛ, Na Ɔnim adeɛ pɔtee a 
na ɛbɛto Lazarus.



Yesu twɛn dii nnanu ansa na Ɔresi mu akɔ Bethany. 
Afei Ɔkaa asɛm bi maa ɛyɛɛ n’asuafoɔ no naa. 
“Lazarus awu. Ɛyɛ me anigyeɛ sɛ na menni hɔ sɛdeɛ 
mobɛgye me adie.” Na saa asɛm nwanwa yi kyerɛ 
sɛn? Deɛn na Yesu 
pɛɛ sɛ Ɔyɛ?



Berɛ a 
Yesu duruu 
Bethany no, na 
Lazarus awu adi nna 
nnan. Wɔde awufoɔ 
ataadeɛ akyekyere 
no da ɔbodan a 

ɛte sɛ 
asiedan 
mu.



Martha kɔhyiaa Yesu. “Wo nuabarima no bɛsɔre bio,” 
Yesu na ɔseɛ. “Menim- owusɔreɛ wɔ da a ɛdi akyire 
no mu,” Martha yii no ano. Na osusu sɛ ɛwɔ sɛ ɔtwɛn 
ɛda a ɛdi akyire no na ɔbɛhunu Lazarus bio. Nanso na 

Yesu repɛ akyerɛ biribi foforɔ.



“Mene owusɔreɛ ne 
nkwa” Yesu ka kyerɛɛ 
Martha. “Nea ɔgye Me 
die no bɛnya nkwa sɛ 
wawu mpo a.” Martha 
gyee Yesu diiɛ. Na onim 

sɛ Ɔyɛ Onyankopɔn
Ba. Nanso Ɔbɛyɛ

deɛn aboa
Lazarus?



Na obibiara werɛ aho ɛfiri sɛ Lazarus awu. Ne 
nuabaa Mary suiɛ. Enti ne nnamfonom kyekyeree ne 
werɛ. Yesu nso suiɛ.



Yesu ne nkurofoɔ kɔɔ 
ɔbodan no mu. Na 
ɔboɔ kɛseɛ bea kwan 
no ano.



“Monyi ɔboɔ no mfiri hɔ,” Yesu 
hyɛɛ wɔn. “Awurade,” Martha 
buaa no, “saa berɛ yi deɛ 
wabɔn, ɛfiri sɛ wawu 
adi nna nnan.”



Ɔhyɛ a Yesu 
hyɛeɛ no maa 

mmarima no yii 
ɔboɔ no. Ɛnna Yesu 
bɔɔ mpaeɛ kyerɛɛ Ne 

soro Agya. Yesu rebɛyɛ 
anwanwadeɛ ma afei deɛ, 

nnipa no ahunu sɛ ɛyɛ 
Onyankopɔn na 

Ɔsomaa No.



“Lazarus!” Yesu 
teaa mu. “Firi adi!” 
Nnipa no firii aseɛ 

hwɛɛ ɔbodan no ano 
nwanwasoɔ so. Yesu 
bɛtumi ama owufoɔ 
aba nkwa mu bio?



AANE! 
Lazarus 
firii adi 
firii ɔbodan 
no mu, a 

awufotaadeɛ 
kyekyere ne 
ho – WABA

NKWA 
MU!



“Sane no,” Yesu see wɔn. “Ma no nkɔ.”  
Na anigyeɛ baeɛ!  Osuu danee anigyeɛ.  

Yesu adi ne bɔhyɛ so.  Lazarus
aba nkwa mu bio.  Onyankopɔn

Ba nko ara na ɔbɛtumi
ama owufoɔ nkwa.



Nnipa dodoɔ a wɔhunuu saa anwanwadeɛ yei no 
nyaa Yesu mu gyidie. Nanso nnipa no binom no kɔbɔɔ 
no kwaadu kyerɛɛ n’atamfoɔ. Ahoɔyaa mu no, wɔfaa 

adwene sɛ wɔbɛkum Yesu.  Berɛ a
Yesu hunuu saa no, ɔkɔpɛɛ

baabi hyɛeɛ kakra.



Yesu ne Lazarus

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Yohane 11 

"Wo nsɛm ano ma hann." 
Nnwom 119:130



Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

